
Եվրոպայի խորհրդի նախարարների Կոմիտեի փորձագետների տարածաշրջանային կամ ազգային փոքրամասնությունների լեզուների վերաբերյալ զեկույցի դրույթների պահանջներով խնդիրը Տավուշի մարզպետարանի կողմից մանրակրկիտ քննարկվել է, որի արդյունքում նշվել է, որ ՀՀ Տավուշի մարզում ազգային փոքրամասնություններով կոմպակտ բնակեցված բնակավայրեր չկան: Միայն Դիլիջան քաղաքում ձևավորված է ռուսների /մալականների/ համայնք, որն ունի 215 տնտեսություն` 550 բնակչով, և 22 դպրոցահասակ երեխաներ հաճախում են քաղաքի թիվ 2 միջնակարգ դպրոց, որտեղ նրանց համար գործում են ռուսերենով ուսուցման թեքումով դասարաններ: Համայնքի անդամների, ինչպես նաև մարզային և տեղական իշխանությունների միջև ձևավորվել է փոխըմբռնման մթնոլորտ, որի արդյունքում բոլոր հարցերը ստանում են իրենց լուծումը:

Մարզի տարբեր համայնքներում ոչ կոմպակտ ձևով բնակվում են  այլ ազգերի 932 ներկայացուցիչներ, որոնց մեծ մասը` 691, ռուսներ են, որոնց շփման հիմնական լեզուն հայերենն է:

